
شیعری شاعیرانی هەولێر بڵاودەكرێتەوە 

 هەولێر. رووداو

بەڕێوەبەرایەتـــی چالاكیـــی وێژەیـــی هەولێـــر كـــە ســـەر بـــە 
ـــرە  ـــەری هەولێ ـــی گشـــتیی رۆشـــنبیری و هون بەڕێوەبەرایەت
لـــە وەزارەتـــی رۆشـــنبیری و لاوان، بەرهەمـــی ژمارەیـــەك 
شـــاعیری هەولێـــر، لـــە دوو چاپـــی جیـــاوازدا بـــە زمانـــی 

كـــوردی و عەرەبـــی چـــاپ و بڵاوكـــردەوە.
ـــە  ـــر ب ـــی هەولێ ـــەری چالاكـــی وێژەی ـــا خەلیـــل، بەڕێوەب زان
)ئـــەدەب و كولتـــووری رووداو(ی راگەیانـــد: “هەڵبژاردەیەك 
ـــۆز  ـــی باه ـــە ئامادەكردن ـــر” ل ـــە شـــیعری شـــاعیرانی هەولێ ل
مســـتەفا و “تلاویـــن شـــعریە مـــن اربیـــل”‌، لـــە ئامادەكردنـــی 
محەممـــەد حوســـێن موهەندیـــس، دوو چاپكـــراوی نوێـــی 
ــی  ــە دەقـ ــەم دوو بەرهەمـ ــن”.   ئـ بەڕێوەبەرایەتییەكەمانـ
شـــیعریی ژمارەیـــەك شـــاعیری هەولێـــر لـــە گەنـــج و بـــە 
تەمەنـــەكان لەخۆدەگرێـــت. باهـــۆز مســـتەفا، لەبـــارەی 

چاپـــە كوردییەكـــەوە بـــە )رووداو(ی گـــوت: 
شـــاعیرانی  شـــیعری  لـــە  “هەڵبژاردەیـــەك 
هەولێـــر، 55 شـــیعری شـــاعیرانی گەنـــج و بـــە 
تەمەنـــی هەولێـــری تێدایـــە”. چاپـــی عەرەبیـــی 
ــت،  ــاعیر لەخۆدەگرێـ ــی 66 شـ ــە، دەقـ پڕۆژەكـ
ـــەردوو  ـــە ه ـــاعیران، ل ـــە ش ـــدێ ل ـــیعری هەن ش

چاپـــی كتێبەكـــەدا بڵاوكراونەتـــەوە”.
بەشـــێك لـــە شـــاعیران، گلەیـــی لـــەوە 
دەكـــەن كـــە ئـــەم دوو بەرهەمـــە دەقەكانـــی 
ئەوانـــی لەخۆنەگرتـــووە، باهـــۆز لەوبارەیـــەوە 
گوتـــی ئـــەو بودجەیـــەی لەلایـــەن وەزارەتـــی 
ـــی  ـــراوە، بەش ـــاری ك ـــان دی ـــنبیرییەوە بۆی رۆش
ئـــەوەی نەدەكـــرد لـــە قەبارەیەكـــی زیاتـــر 
چـــاپ بكرێـــت، بـــەڵام گوتـــی لـــە ئێســـتاوە 
كار لەســـەر بەرگـــی دووەمـــی ئـــەم بەرهەمـــە 

دەكات.

 ئا: ئەدەب و كولتوور

لـــە درێـــژەی پڕۆژەكانیـــدا بـــۆ پشـــتیوانیكردنی نووســـەران و 
رۆژنامەنووســـان لـــە چاپكردنـــی بەرهەمەكانیـــان، ئەكادیمیـــای 
بەدرخـــان بـــۆ توێژینـــەوەی رۆژنامەوانـــی و كولتـــوور، ســـێ 
كتێبـــی نووســـەر و رۆژنامەنـــووس )نـــووری بێخاڵـــی( چـــاپ و 

بـــاو دەكاتـــەوە. 
رووداو(ی  بـــە )ئـــەدەب و كولتـــووری  بێخاڵـــی  نـــووری   
ــی  ــۆی قەیرانـ ــی، بەهـ ــاڵ چاوەڕوانـ ــد سـ ــد: “دوای چەنـ راگەیانـ

دارایـــی و نەبوونـــی دەزگایـــەك كـــە پشـــتیوانی چاپكردنـــی 
ـــەوە  ـــە سوپاس ـــكات، ب ـــان ب ـــەر و رۆژنامەنووس ـــی نووس بەرهەم
ئەكادیمیـــای بەدرخـــان، ئەركـــی چـــاپ و بڵاوكردنـــەوەی ســـێ 

كتێبـــی منـــی لـــە ئەســـتۆ گـــرت”.
ـــاوەڕۆك و  ـــی :”ن ـــەكان گوت ـــی كتێب ـــارەی ناوەڕۆك ـــی لەب بێخاڵ
ـــە، بریتییـــە  ـــدگا كـــە كتێبێكیان ـــاوازن. دی بابەتـــی كتێبـــەكان جی
لـــە كۆمەڵێـــك لیكۆڵینـــەوەی فیكـــری و سیاســـی. كتێبەكـــە 400 
ـــۆی گۆشـــەی  ـــە، ك ـــاوی روانگ ـــە ن ـــش ب ـــی دووەمی ـــەڕە. كتێب لاپ

ــییەكانمە  ــارە رۆژنامەنووسـ ــە وتـ ــەك لـ ــەكان و ژمارەیـ رۆژنامـ
لەبـــارەی میدیـــا و رۆژنامەگـــەری. سێیەمیشـــیان كتێبێكـــی 
ـــەش  ـــە ئەم ـــە( ك ـــەفەر نیشـــتمانی نیی ـــاوی )س ـــە ن ـــیعرییە ب ش
دووەم كتێبـــی شـــیعریی منـــە دوای كتێبـــی شـــەڵاڵم بـــە عەتـــری 

ـــوارە”. ئێ
گوتـــی:  كتێبەكانیـــش،  بڵاوبوونـــەوەی  كاتـــی  دەربـــارەی 
ـــوو  ـــەی داهات ـــارە هەفت ـــەن، بڕی ـــە چاپخان ـــتا ل ـــەكان ئێس “كتێب
تـــەواو بـــن. دوای چاپكردنیشـــیان، بە مەبەســـتی بڵاوكردنەوەیان، 
و  روانـــدز  و  هەولێـــر  و  ســـلێمانی  لـــە 
ناســـاندنیان  رێوڕەســـمی  ســـۆران، 
پاشـــانیش  رێكدەخـــرێ.  بـــۆ 
بەســـەر كتێبفرۆشـــییەكانی 
ـــەش  ـــتاندا داب كوردس

دەكرێـــن”.

بەدرخان 

سێ كتێبی 

بێخاڵی چاپ 

دەكات

 ئا: ئەدەب و كولتوور

ســـەڵاحەدین  كـــە  “ســـەحەر”  كتێبـــی 
دەمیرتـــاش، هاوســـەرۆكی پێشـــووی پارتی 
دیموكراتی گەلان HDP لە زیندان نووســـیویەتی، 
لەلایـــەن فەرهاد چۆمانی، نووســـەر و وەرگێڕەوە 
كراوەتە ســـۆرانی و بەمزووانە لەلایەن ناوەندی 

غەزەلنووس لـــە ســـلێمانی بڵاودەبێتەوە.
فەرهـــاد چۆمانـــی لەبـــارەی كتێبەكە و 
وەرگێڕانـــی بـــۆ كـــوردی بـــە 
)ئەدەب و كولتووری 
ی  ) و ا د و و ر
ت:  گو

“ئـــەم كتێبە كۆمەڵە چیرۆكە، لـــە 12 چیرۆك 
پێكدێ، ناوەڕۆكی چیرۆكەكان تێمای سیاسین 
و بەشـــێوازی ئەدەبی گوزارشـــتیان لێ كراوە. 
ئـــەم كتێبە جگـــە لـــە چێـــژە ئەدەبییەكەی، 
رەهەندێكـــی سیاســـی هەیـــە و خـــودی ناوی 
نووســـەرەكە وا دەكات زۆرتـــر بخوێنرێتەوە”.
 هەروەها لــــــــــەبارەی وادەی بــاوبوونەوەی 
كتێبەكە بە زاراوەی ســـۆرانی، چۆمانی گوتی: 
“پێداچوونـــەوە و پاكنووســـی بۆ كـــراوە و لە 
دوو هەفتەی داهاتـــوودا ناوەندی غەزەلنووس 

رادەگەیەنێ”.  بڵاوبوونەوەی  وادەی 
باوەڕەدایـــە  لـــەو  چۆمانـــی  فەرهـــاد 
چـــــاپی كوردیـــی كتێبەكە پێشـــوازییەكی 
گەرمـــی لێبكـــرێ و دەڵێت: “بەوەدا كـــــە 
بەڕێـــز ســـــــــــەلاحەدین دەمیرتـــــــــاش 
خۆشەویستە  سیـــــاسیی  كەســـایەتییەكی 
لەنێو خەڵكی باشـــووری كوردســـتان، هەر 
لـــە ئێســـتاوە ســـەدان كـــەس تامەزرۆیی 
كتێبەكـــە  خوێندنـــەوەی  بـــۆ  خۆیـــان 

نیشـــانداوە”.
“ســـەحەر” ناونیشـــانی یەكێـــك لە 
چیرۆكەكانی نێو كتێبەكەیە و بووەتە 
كتێبەكەی  كتێبەكەش،  ناونیشـــانی 
دەمیرتـــاش تاوەكـــو ئێســـتا لـــە 
توركیـــا 13 جـــار چاپكراوەتەوە و 
200 هەزار دانەی لێ فرۆشـــراوە. 
داهاتی كتێبەكە  وایـــە  بڕیاریش 
بـــۆ منداڵانـــی بێكـــەس و بێ 
بكرێ. تەرخان  سەرپەرشـــت 

“سەحەر”ی دەمیرتاش 

بە كوردی بڵاودەبێتەوە

رەنج سەنگاوی

ئەبێ بمبووری بابە گیان
تفەنگەکەت، لەمەودوا 

ناکەمەوە شان
 دایکم ناخەمەوە گریان

ئێستاکە لە تاو خەمی نان
ناپەرژێمە سەر نیشتیمان
لای ئەبو فالح شاگردم
کە ئاڵاکەمانی سوتان

لەو ڕۆژەوەی تۆ شەھید بووی
هەر بە تەنها هاوڕێیەکت

بەیانیەک هاتە لامان
دەنگی ئەویست تا لە بەغدا
ببێ بە ئەندام پەرلەمان.

هەڵگـــرت و باشـــووری زێـــدی خۆیـــان جێهێشـــت،  نووری بێخاڵی
ـــی  ـــاخ و یادەوەری ـــە ن ـــەی ل ـــەو ژان و ئازاران ـــەڵام ئ ب
خـــۆی و خێزانەكەیـــدا بـــوون، كردنـــی بـــە بابەتـــی 
ـــە مافەكانیـــان.  یاخیبـــوون و چەكـــی داكۆكیكـــردن ل
ـــڕ  ـــی پ ـــەوەی یادەوەری ـــۆن گێڕان ـــی مۆریس رۆمانەكان
برینـــی زیاتـــر لـــە ســـێ نـــەوەی رەشپێســـتەكانن.. 
ئـــەو یادەوەرییـــەی پڕیەتـــی لـــە وێنەكانـــی كۆیلایەتـــی 
ــە  ــە وا لـ ــەی كـ ــەو یادەوەرییـ ــاندنەوە.. ئـ و چەوسـ
مۆریســـۆن دەكات بڵـــێ “ڕاســـتییەكەی هیـــچ شـــتێك 
نییـــە بەنـــاوی چانســـی خـــراپ لـــە جیهانـــدا، ئـــەوەی 
ـــەی  ـــەو مانای ـــەس”. ب ـــتە و ب ـــی سپیپێس ـــە گەل هەی
ـــە  ـــەو ســـتەمەی ل ـــەوێ بڵـــێ كـــە كۆیلایەتـــی و ئ دەی
ـــە  ـــدی ب ـــز پەیوەن ـــرێ، هەرگی ـــی دەك هاوڕەگەزەكان
ـــە، بەڵكـــوو  ـــەوە نیی ســـیاچارەیی و بەدبەختیـــی خۆیان
پەیوەنـــدی بـــە گەلێكـــەوە هەیـــە كـــە ســـەرچاوەی 
ـــەی ئەوانـــن،  ـــەو ســـیاچارەیی و بەدبەختیان هەمـــوو ئ

ـــتەكانن. ـــش سپیپێس ئەوی
مۆریســـۆن  رۆمانەكانـــی  گرنگـــی  دیوێكـــی 
یادەوەریانـــە  ئـــەو  گێڕانـــەوەی  كـــە  ئەوەیـــە 
دەكەنـــە هەوێنـــی تێكۆشـــان دژی كۆیلایەتـــی و 
نـــەژادی  جیاوازیـــی  رووبەڕووبوونـــەوەی  چەكـــی 
كۆیلـــە  پیـــاوی  ئەگەرچـــی  رەگەزپەرســـتی.  و 
كەرەســـتەیەكی گرنگـــی نـــاو رۆمانەكانـــی ئـــەو 
نووســـەرەن، وەك ئـــەوەی لـــە رۆمانـــی )ســـروودی 
ـــە  ـــەو كۆیل ـــی ئ ـــەوە. چیرۆك ـــلێمان( دا دەیخوێنین س
ـــی  ـــە یادەوەرییەكان ـــردن ل ـــی راك ـــتەی هەوڵ رەشپێس
كۆیلایەتیـــی خـــۆی دەدات و دەكۆشـــێ هەمـــوو 
ـــەو ســـەردەمی لەمرۆخســـتن  ـــی ئ دیمـــەن و گرتەكان
و چاخـــی بەربەریـــەت و ســـتەمكارییە لەبیـــری 
ـــەوە، كەچـــی بێدەســـت و ویســـتی خـــۆی،  خـــۆی ببات
ـــی  ـــاوك و باپیران ـــی كۆیلایەتـــی ب ـــەردەوام ئازارەكان ب
لەگەڵیـــدا دەژیـــن. وەكوتـــر ژن وەك ســـیمبولی 
چەوســـاندنەوە و ئـــەو سیســـتەمەی كۆیلایەتییـــە، 
لـــە  رۆمانەكانیـــن.  نـــاو  ســـەرەكیی  تـــەوەری 
ـــی لەمرۆخســـتن،  ـــە هەمـــوو ماناكان ـــدا، ب رۆمانەكانی
ـــتەملێكراویدا  ـــانەوە و س ـــتی چەوس ـــە دوو ئاس ژن ل
وێنـــا دەكات. بەوپێیـــەی ســـەرەڕای ئـــەوەی لەلایـــەن 
سپیپێســـتەكانەوە وەك پیـــاو بـــە كۆیلـــە كـــراوە، 
هـــاوكات لەنـــاو كۆمەڵـــگای خۆیشـــیدا، خـــەون 
و خولیاكانـــی بـــۆ عیشـــق و ئەویـــن، قوربانیـــی 
كۆتوبەنـــدی كۆمەڵایەتـــی و هێڵـــە ســـوورەكانی 

كۆمەڵگاكەیـــن. 

نووسین و تۆڵە!
ـــكای ســـەردەمی كۆیلایەتـــی  كاتـــێ مێـــژووی ئەمری
بـــە وردی دەخوێنینـــەوە، لـــە نزیكـــەوە.. لەناو چیرۆكە 
میللییەكانیانـــدا، ســـەربوردەی مەینەتیـــی كۆیلـــەكان 
ـــوێ  ـــراوەكانیاندا، گ ـــە ناس ـــاو رۆمان ـــن.. لەن دەژنەوی
ـــن و  ـــەكان دەگری ـــازاری كۆیل ـــڕ ئ ـــی پ ـــە ترپـــەی دڵ ل
دیمەنـــە تراژیـــدی و دڕندەییەكانـــی نـــاو فیلمەكانیـــان 
دەبینیـــن. هەڵوێســـتی ژیاندۆســـتانەی ئـــەو نووســـەرە 
قوربانیـــی  باپیرانـــی،  و  بـــاوك  و  خـــۆی  كـــە 
ســـیتەمكاریی كۆیلایەتیـــن، نـــەك هـــەر ســـەرنجمان 
ــەی  ــی لێبووردەییـ ــەو رۆحـ ــوو لـ ــێ، بەڵكـ رادەكێشـ
قوربانـــی، تووشـــی شـــۆك دەبیـــن. ئـــەو قوربانییانـــەی 
نـــەوە دوای نـــەوە، چەوســـاندنەوەیان بـــە میـــرات بـــۆ 

ـــاوە. بەجێم
ئەوەتـــا مۆریســـۆن دەڵـــێ: “مـــن بـــۆ تۆڵەكردنـــە لـــە 
رەگەزپەســـتی نانووســـم، بەڵكـــوو بـــۆ گۆڕینـــی زمـــان 
دەنووســـم، زمانێـــك كـــە لـــە بەهـــای مرۆڤـــەكان 
كـــەم نەكاتـــەوە. مـــن شمشـــێرم هەڵنەگرتـــووە و 
هەرگیـــز نامـــەوێ وەڵامـــی ســـتەمكاری بدەمـــەوە، 
تەنیـــا دەمـــەوێ بـــە دەنگـــی ژنـــە رەشپێســـتەكان، 
بـــەم  نووســـەر  بكەمـــەوە”.  پـــڕ  بۆشـــاییەكان 
گوزارشـــت و دەربڕینـــە ژیـــان و مرۆڤدۆســـتییە 
ــت،  ــەی رەشپێسـ ــان ئێمـ ــن، یـ ــێ: مـ ــەوێ بڵـ دەیـ
نامانـــەوێ كۆپـــی ســـتەمكار بیـــن.. نامانـــەوێ بـــە 
هەمـــان زمانـــی ئـــەوان وەڵامیـــان بدەینـــەوە، بەڵكـــوو 
ــت،  ــی سپیپێسـ ــەر مرۆڤێكـ ــتمانە وەك هـ مەبەسـ
وەك هـــەر مرۆڤێكـــی دیكـــەی ئاســـایی كـــە مافـــی 

پاراســـتنی بـــوون و ژیـــان و شـــكۆی هەیـــە، ئێمـــەش 
خـــودی مرۆیـــی خۆمـــان بســـەلمێنین، ئێمـــەی 
ئەمریكـــی بـــە رەچەڵـــەك ئەفریقـــی. ئـــەو بـــە 
ــردوو،  ــی رابـ ــە قووڵاییەكانـ ــینەكانی رۆدەچێتـ نووسـ
رەت  مێـــژوودا  لوولپێچەكانـــی  تونێلـــە  بەنـــاو 
ـــی،  ـــەك و رەگەكان ـــۆ رەچەڵ ـــەوە ب دەبێـــت، دەگەڕێت
نووســـەرێكە زۆر بـــاش لـــە ماناكانـــی ئـــازادی و بـــوون 
و بەهـــا و شـــكۆی مرۆیـــی گەیشـــتووە. خەونـــی 
مەزنـــی ئـــەو ژنـــە نووســـەرە و هەوڵـــی بەردەوامـــی 
ـــە  ـــە ل ـــاوەن دەركەوتن ـــە بەخ ـــەلماندنە، ب ـــۆ خودس ب
ــەو،  ــەندنەوە. كاری ئـ ــۆ تۆڵەسـ ــەك بـ ــوناس، نـ شـ
وەك لـــە ناوەڕۆكـــی نووســـینەكانیدا دەیبینیـــن، 
ململانێیـــە لەنێـــوان راهاتـــن لەگـــەڵ واقیعـــی 
ــتەكان(  ــتەمكاریی سپیپێسـ ــپی )سـ ــەپاوی سـ داسـ
و پاراســـتنی شوناســـی رەش )ڕەشپێســـت وەك 
بوونێكـــی مرۆیـــی(. هـــەر ئـــەم روانگـــە مرۆیـــی 
و ژیاندۆستیەشـــە، كـــە وای كـــردووە بەرهەمـــە 
ئەدەبییەكانـــی ببنـــە جێـــی ســـەرنج و بایەخـــی 

رەخنەگـــر و خوێنـــەر و ئەدەبدۆســـتان.
جگـــە لـــە رۆمانـــی یەكەمـــی )چـــاوە زۆر شـــینەكە( 
كـــە بەهـــۆی گێڕانـــەوە داســـتانی و وێناكردنـــە 
شـــاعیرییەكەی بـــۆ وردەكاریـــی ژیانـــی كۆمەڵـــگای 
رەشپێســـتی ئەمریـــكا، نێوەنـــدی ئەدەبـــی و رەخنەیـــی 
ورووژانـــد، وەكوتـــر رۆمانـــی )مەحبووبـــە( كـــە 
ـــاری  ـــە ب ـــەی ل ـــقە ئەدەبیان ـــەو كارە دانس ـــە ل یەكێك
شـــێوازی نووســـین و ناوەڕۆكـــدا لـــە لووتكەدایـــە. 
رۆمانێكـــە پـــڕ لـــە رووداو كـــە دەكـــرێ لـــە دیـــدگا 
ــەوە،  ــی و مێژووییـ ــی مرۆیـ ــەنیگای جیاوازیـ و گۆشـ
خوێندنـــەوە بـــۆ هـــەر یەكێـــك لـــەو رووداوانـــە 
ــاواز دەچنـــەوە ســـەر  بكـــرێ كـــە بـــە رایەڵـــی جیـ
ـــی  ـــتگیری واقیع ـــی گش ـــەوە وێنەیەك ـــەك و بەیەك ی
ـــگای  ـــی كۆمەڵ ـــی و نەهامەتییەكان ســـتەمی كۆیلایەت

ــان دەدات.  ــتمان پیشـ رەشپێسـ

لێبووردەیـــی وەك هەوڵـــی خۆپێناســـەكردنەوە، 
ـــكا،  ـــە دژی رەشپێســـتەكانی ئەمری رەگەزپەرســـتی ل
بابەتـــی ســـەرەكیی رۆمانەكانـــی مۆریســـۆنن. ئـــەو 
لـــە هـــەر رۆمانێكیـــدا بـــە جۆرێـــك و لـــە روانگـــە 
ـــی  ـــژووەوە، بابەت ـــەو مێ ـــاو ئ ـــاوازی ن ـــەی جی و گۆش
و  چەوســـاندنەوە  و  ســـتەمكاری  و  كۆیلایەتـــی 
ـــەوەری قســـەكردن.  ـــە ت ـــەوە ب رەگەزپەرســـتی دەكات
دیمەنـــی ســـەرەكیی ئـــەو گرتـــە جیاوازانـــەش، 
گێڕانـــەوەی چیـــڕۆك و ســـەربوردەی بـــە كۆیلەكردنـــی 
نـــاو  دیكـــەی  لایەنێكـــی  ئەفرۆئەمریكییەكانـــە. 
رۆمانەكانـــی ئـــەو ژنـــە نووســـەرە، ململانێیـــە. 
ــەو  ــر ئـ ــگا، ئیتـ ــاك و كۆمەڵـ ــوان تـ ــی نێـ ململانێـ
ــتەكان  ــگای سپیپێسـ ــاو كۆمەڵـ ــی نـ ــە هـ ململانێیـ

ــتەكان. ــی رەشپێسـ ــان هـ ــت، یـ بێـ
نووســـینەوەی  رێـــگای  لـــە  بڵێیـــن،  روونتـــر 
یادەوەریـــی  مۆریســـۆن  ئەمریـــكاوە،  مێـــژووی 
ئەفرۆئەمریكییـــەكان  رابـــردووی  و  كۆیلایەتـــی 
شـــەنوكەو دەكات و لەباریەكـــی هەڵدەوەشـــێنێتەوە.. 
ـــی  هەڵوەشـــاندنەوەیەك وەك شـــیكردنەوەی تاڵەكان
خـــوری، وەك شـــەنەكردنی خەرمانـــە لەبـــەر بـــا.. 
ئـــەو لـــە رۆمانـــی )میوزیكـــی جـــاز(دا، ئێـــش و 
ـــاو مێـــژووی هاوڕەگەزەكانـــی، دیمەنەكانـــی  ئـــازاری ن
ــە  ــارگاوی بـ ــان، بـ ــە بریندارەیـ ــەو یادەوەرییـ ــاو ئـ نـ
ــە  ــە لـ ــۆی كـ ــاوەوەی خـ ــی نـ میوزیكێكـــی خەمگینـ
دەربڕینەكانیـــدا ئـــاوازە ناســـۆرەكانی دەژنەویـــن، 
ترســـی  لەگـــەڵ  ئاوێتەكردنیـــان  بـــە  هەروەهـــا 
كوشـــندەی لـــە شـــتەكان كـــە لـــە گێڕانەوەكانـــی 
و وێناكردنـــی دیمەنەكانـــی دڕندەیـــی سیســـتەم 
وردەكارییـــەكان  بـــە  روونتـــر  دەدا،  نیشـــانمانی 
ئاشـــنامان دەكات و سەرنجڕاكێشـــانە بـــۆ نـــاو كونـــج 
و كەلەبەرەكانـــی ئـــەو تاریكاییـــەی مێـــژوو دەســـتمان 
دەگـــرێ، ئەمـــە بەبـــێ ئـــەوەی لـــە دەربڕینێكیـــدا بـــۆن 
ـــاندانی  ـــە نیش ـــەوەی ل ـــێ ئ ـــت، بەب ـــەوە بكەی ـــە رق ب
ـــەوە  ـــت ب ـــدا هەس ـــی گێڕانەوەكانی ـــە و دیمەنێك وێن
بكەیـــت، كـــە بیـــر لـــە تۆڵەســـەندنەوە دەكاتـــەوە. 
ئەمـــە ئـــەو دونیابینییـــە باڵادەســـتەی گێڕانەوەیـــە 
كـــە وا دەكات یەكێـــك لـــە رەخنەگـــرەكان بڵـــێ: 
ـــك و  ـــەڵاتی ئەخلاقێ ـــی دەس ـــۆن نوێنەرایەت “مۆریس
ویژدانێكـــی زینـــدوو دەكات كـــە هاوشـــێوەیان نییـــە”. 
ـــە،  ـــە دڕندەیی ـــەرڕێژ ل ـــژووە س ـــەو مێ ـــتی، ئ ـــە گش ب
جگـــە لـــەوەی نووســـەر دەیانكاتـــە كەرەســـتەی 
بێداركردنـــەوەی ویژدانـــی مرۆیـــی و هەوڵێـــك بـــۆ 
بەرهەمهێنانـــی لێبووردەیـــی و فاكتـــەری بەخـــاوەن 
ـــە شـــوناس و خۆســـەلماندن، هـــاوكات  ـــن ل دەركەوت

ــی.  ــی ئەدەبـ ــتەی داهێنانـ ــیانكاتە كەرەسـ دەشـ
ـــاو  ـــن لەن ـــە هەڵكۆڵی ـــەو ل ـــتی ئ ـــی، مەبەس بەكورت
ــە  ــە: “لـ ــۆ ئەوەیـ ــێ، بـ ــۆی دەڵـ ــادەوەری وەك خـ یـ
میانـــی دەوروبەرەكـــەم و ئـــەو یادەوەرییانە، سیســـتەم 
ـــان دابهێنـــم. ئـــەو دەوروبـــەرەی هیـــچ  و جوانـــی و ژی
ـــی و  ـــی و خەمۆك ـــرس و نیگەران ـــە ت ـــە ل ـــە، جگ نیی

ـــردن”. م

شـــاری  لـــە   1931 ســـاڵی  مۆریســـۆن،  تۆنـــی 
ــكا  ــۆی ئەمریـ ــی ئۆهایـ ــە ویلایەتـ ــەر بـ ــی سـ لۆرینـ
لەدایـــك بـــووە. ســـاڵی 1949 چووەتـــە زانكـــۆی 
هـــاوارد كـــە ناودارتریـــن زانكـــۆی رەشپێســـتەكانە 
و جگـــە لـــە بڕوانامـــەی یاســـا، بەكالۆریۆســـی لـــە 
 1953 ســـاڵی  وەرگرتـــووە.  ئینگلیـــزی  ئەدەبـــی 
ــل  ــۆی كۆرنیـ ــە زانكـ ــات لـ ــە ئەدەبیـ ــتەری لـ ماسـ
بەدەســـتهێناوە. پاشـــان لـــە 1955 بڕوانامـــەی لـــە 
ــە زانكۆكانـــی  ــووە. لـ ــدا وەرگرتـ ــواری دەروونزانیـ بـ
)هـــاوارد، یێـــل، زانكـــۆی باشـــوور لـــە تێكســـاس، 
ــاوكات وەك  ــەوە، هـ ــەی گوتووەتـ ــتۆن( وانـ برینسـ
رەخنەگرێكـــی ئەدەبیـــش ناســـراوە و لـــەم بـــوارەدا 
وانـــەی لـــە بـــواری ئەدەبـــی ئەفریقـــی و ئەمریكـــی 
گوتووەتـــەوە. ســـاڵی 1958 هاوســـەرگیری كـــردووە 
و ســـاڵی 1964 لـــە هاوســـەرەكەی جیابووەتـــەوە. 
ـــەر  ـــەوێ وەك نووس ـــۆرك و ل ـــە نیوی ـــا چووەت ئینج
لـــە بنكـــەی ســـەرەكیی خانـــەی چـــاپ و پەخشـــی 

ــردووە. ــەكار كـ ــتی بـ ــاوس( دەسـ ــدۆم هـ )ڕانـ
مۆریســـۆن لـــە خێزانێكـــی هـــەژار، بـــەڵام هۆشـــیار و 
رۆشـــنبیر چـــاوی كردووەتـــەوە، باپیـــرەی میوزیكـــژەن 
بـــووە، باوكـــی كاری ئاســـنگەریی كـــردووە، بـــەڵام 
خوێنەرێكـــی باشـــیش بـــووە، دایكیشـــی گۆرانیبێـــژ 
بـــووە و زۆریـــش حـــەزی لـــە دونیـــای شـــانۆ كـــردووە. 
ســـەرەڕای ســـەختیی ژیانـــی خێزانەكەیـــان، بـــەڵام 
ــنبیریدا  ــە لـــە ژینگەیەكـــی هونـــەری و رۆشـ چونكـ
گـــۆش بـــووە، هـــەر لـــە منداڵییـــەوە خولیـــای 
ئەدەبیـــات بـــووە و خـــووی داوەتـــە خوێندنـــەوە. 
ئاشـــنایەتییەكی زۆری لەگـــەڵ ئەدەبـــی كلاســـیكی 
ـــردووە  ـــدا ك ـــزی و رووســـیدا پەی فەڕەنســـی و ئینگلی
ـــان كـــردووە  ـــا و ئاشـــناییەش، وای ـــەم خولی و هـــەر ئ
لـــە زانكـــۆدا بـــواری زانســـتە مرۆییـــەكان و ئەدەبیـــات 

ـــكات. ـــەواو ب ت
 

دەسپێكی نووسین
ســـەرەڕای هـــەژاری و خراپیـــی بـــاری ئابـــووری، 
بـــەڵام ژینگـــەی خێزانیـــی مۆریســـۆن، ژینگەیەكـــی 
لەبـــار بـــوو كـــە تێیـــدا بتوانـــێ بـــەم رۆژە بـــگات. 
ئـــەدەب،  دونیـــای  بـــۆ  ئـــارەزووی  و  خولیـــا 
ـــژووی  ـــە مێ ـــنابوونی ب ـــەردەوام، ئاش ـــەوەی ب خوێندن
ئەدەبیاتـــی جیهانـــی، هەمـــوو ئەوانـــە رۆڵیـــان لـــە 
مۆریســـۆندا  رۆشـــنبیریی  ئاســـتی  گەشـــەكردنی 
خوێنەرێكـــی  ئـــەوەی  لەگـــەڵ  ئـــەو  هەبـــووە. 
ــووە،  ــی بـ ــزی و رووسـ ــی ئینگلیـ ــی ئەدەبیاتـ جددیـ
ـــۆری  ـــە فۆلكل ـــەردەوام چیرۆك ـــی ب ـــاوكات باوكیش ه
رەشپێســـتەكانی  كۆمەڵـــگای  میللییەكانـــی  و 
بەشـــێوەیەكی ســـەرنجڕاكێش بـــۆ گێڕاوەتـــەوە، 
ئـــەوەش دواجـــار لـــە شـــێوازی نووســـینی مۆریســـۆندا 
رەنگـــی داوەتـــەوە، بۆیـــەش دەســـپێكی نووســـینی بـــە 

ــووە. ــی بـ ــی خەیاڵـ چیرۆكـ
مۆریســـۆن درەنـــگ دەســـتی بـــە نووســـین كـــرد، 
ئـــەو كـــە لـــە زانكـــۆی هـــاوارد، تاكـــە قوتابـــی 
ـــی  ـــە ســـاڵانی دەســـپێكی خوێندن ـــوو، ل رەشپێســـت ب
لـــە  رەشپێســـتەكان  دەمـــەی  ئـــەو  زانكۆییـــدا، 
گەرمـــەی شـــەڕی وەدەســـتهێنانی مافەكانیانـــدا 
دوای  كـــردووە.  نووســـین  بـــە  دەســـتی  بـــوون، 
پەیوەندیكردنـــی بـــە كۆمەڵێـــك نووســـەر و شـــاعیری 
زانكۆكەیشـــی، یەكـــەم كورتـــە چیرۆكـــی خـــۆی 
نووســـیوە. چیرۆكـــی كچێكـــی رەشپێســـت كـــە 
هیواخـــوازە دوو چـــاوی شـــینی هەبووایـــە، ئـــەوەی 
دواجـــار كـــردی بـــە رۆمانێـــك و بەنـــاوی )چـــاوە زۆر 

ــردەوە. ــاوی كـ ــینەكە( بـ شـ
هـــۆكار  هاوســـەرەكەی،  لـــە  جیابوونـــەوەی 
و پاڵنەرێكـــی بـــاش بـــوو بۆئـــەوەی خـــۆی بـــە 
نووســـینەوە خەریـــك بـــكات و بیكاتـــە پـــڕۆژەی ژیـــان 
ـــەور و  ـــەو ج ـــەوەی ئ ـــۆ رووبەڕووبوون ـــك ب و ئامرازێ
ـــەوە  ـــرا. لەوبارەی ـــە رەشپێســـتەكان دەك ـــتەمەی ل س
دەنووســـێ: “ســـەرەتا بـــۆ قەرەبووكردنـــەوەی ئـــەو 
ـــدا  ـــی كۆمەڵایەتیم ـــەر ژیان ـــاكاوەی بەس ـــە لەن گۆڕان
هـــات، هەروەهـــا وەك هەوڵێـــك بـــۆ راهاتـــن لەگـــەڵ 
ـــەڵام  ـــرد، ب ـــە نووســـین ك ـــوێ، دەســـتم ب ژینگـــەی ن
دوای ئـــەوە تێگەیشـــتم كـــە نووســـین بووەتـــە 
پێویســـتیی ژیـــان، بەتایبەتـــی وەك ئامرازێـــك 
بـــۆ گوزارشـــتكردن لـــە دژی ئـــەو هەمـــوو ســـتەم 
كەســـوكارە  رووبـــەڕووی  چەوســـاندنەوەیەی  و 

رەشپێســـتەكانم دەبـــووەوە”. 
لـــە نووســـینەكانیدا واقیعیانـــە و  تۆنـــی كـــە 
ــی  ــۆزی، رەوشـ ــە هاوسـ ــك لـ ــی و جۆرێـ ــە قووڵـ بـ
ژیانـــی رەشپێســـتەكانی وێنـــا كـــردووە، لەســـەر 
)مەحبووبـــە( رۆمانـــی  كەســـایەتییەكی  زاری 
وە دەڵـــێ: “هـــەر شـــتێكی كـــە هەمبـــوو، هەمـــوو 
ئـــەو شـــتانەیش كـــە خەونـــم پێیانـــەوە دەبینیـــن، 
ــكاندم”.  ــان تێكشـ ــن و دڵیـ ــتەكان بردیانـ سپیپێسـ
ئـــەو هـــەر لـــە یەكـــەم رۆمانیـــدا بەنـــاوی )چـــاوە 
زۆر شـــینەكە( و لـــە كارەكانـــی دواتریشـــیدا، هەوڵـــی 
ـــی  ـــد قۆناغێك ـــەر چەن ـــە س زۆری داوە تیشـــك بخات

ـــە  ـــەی ب ـــەو ئەمریكای ـــكا. ئ ـــژووی ئەمری ـــی مێ گرنگ
بۆچوونـــی مۆریســـۆن، وڵاتێكـــە ئەوانـــی دیكـــەی 
ـــە  ـــە كۆیل ـــار ئەویشـــی ب ـــردووە و دواج ـــە ك ـــە كۆیل ب
كـــردووە. وڵاتێـــك كـــە لەســـایەیدا، هەمـــوو ئـــەو 
كەســـایەتییانەی لـــە ئاكامـــی ســـتەم و چەســـاندنەوە 
ـــاری  ـــتووە، خوازی ـــان پێگەیش ـــەركوتكردن زیانی و س
مـــردن، یـــان لەبیركـــردن، یاخـــود ســـڕینەوەی 
رابـــردوو بـــن. تەنانـــەت ئـــەو بـــۆ خـــۆی گەیشـــتووەتە 
ئـــەو یەقینـــەی كـــە لـــە نێـــوان بژارەكانـــی مـــردن 
و هیواخواســـتن بـــۆ ئایندەیەكـــی گەشـــتر، رەنگـــە 

مـــردن باشـــترین بـــژارە بێـــت.

گەنجینەی نووسین و خەرمانەی خەڵات
مۆریســـۆن بـــە تەنیشـــت كاری ئەكادیمـــی، ژنێكـــی 

فرەبەهـــرە و بـــە ســـەلیقە بـــووە. 
نووســـەری  ئۆپێـــرا،  شـــاعیری  ڕۆماننـــووس، 
ـــە  ـــی ل ـــی. بەرهەمەكان منـــداڵان و رەخنەگـــری ئەدەب
بـــواری رۆمانـــدا بریتیـــن لـــە: )چاوێكـــی زۆر شـــین – 
1970(، )ســـاولا – 1974(، )ســـروودی ســـلێمان – 
1978(، )منداڵیـــی قەتـــران – 1981(، )مەحبووبـــە 
– 1987(، )میوزیكـــی جـــاز – 1992(، )بەهەشـــت 
)هـــەزار   ،)2003  – )خۆشەویســـتی   ،)1999  –
ــدا  ــە بـ ــای منداڵەكـ ــوا پەنـ ــی – 2008(، )خـ بەزەیـ
- 2015(. رۆمانەكانـــی مۆریســـۆن وەرگێڕدراونەتـــە 
ســـەر زۆربـــەی زمانـــە زیندووەكانـــی دونیـــا، لـــە پـــای 
بەرهەمەكانـــی ژمارەیـــەك خەڵاتـــی نێودەوڵەتـــی 
ـــە، خەڵاتـــی كتێبـــی نیشـــتمانی  بەدەســـتهێناوە. لەوان
پـــای رۆمانـــی )ســـاولا - 1973(، خەڵاتـــی  لـــە 
ــروودی  ــی )سـ ــۆ رۆمانـ ــران بـ ــتمانیی رەخنەگـ نیشـ
ــە  ــە( كـ ــی )مەحبووبـ ــا رۆمانـ ــلێمان(، هەروەهـ سـ
ـــی  ـــە زیندووەكان ـــەی زمان ـــە ســـەر زۆرب وەرگێڕدراوەت
دونیـــا و خەڵاتـــی پۆلیتـــزەری وەرگرتـــووە، بەگوێـــرەی 
راپرســـییەكی رۆژنامـــەی نیویـــۆرك تایمزیـــش، 
وەك باشـــترین بەرهەمـــی خەیاڵیـــی ئەمریكـــی 
ــان  ــاڵانی )1981 - 2002( دەستنیشـ ــوان سـ ــە نێـ لـ
كـــراوە. هـــاوكات ســـاڵی 2006 وەك باشـــترین 
رۆمانـــی ئەمریكـــی دوا چارەگـــە ســـەدەی رابـــردوو 
ـــە ناونیشـــانی )ئیمیتـــی  هەڵبژێـــردرا. دوای ئـــەوەی ب
دووگیـــان( وەك شـــانۆگەری نمایـــش كـــرا، ســـاڵی 
1988 كرایـــە فیلمێكـــی ســـینەمایی و )ئۆپێـــرا 
وینفـــری( رۆڵـــی ســـەرەكی تێـــدا بینـــی، ســـاڵی 
ــی  ــە میانـ ــی لـ ــی رادیۆیـ 2016ش وەك زنجیرەیەكـ
ـــە  ـــە ل ـــە دە ئەڵق ـــا(، ب ـــەك درام بەرنامـــەی )15 خول
ـــی  ـــار تۆن ـــرا. دواج ـــی ســـی پەخـــش ك ـــی ب ـــۆی ب رادی
لـــە پـــای كـــۆی كار و بەرهەمـــە ئەدەبییەكانـــی، 
ســـاڵی 1993 خەڵاتـــی نۆبڵـــی ئەدەبـــی پێبەخشـــرا.

لە رەحمی كۆیلایەتییەوە
خێزانـــی مۆریســـۆن لـــە دەســـتی مەینەتییەكانـــی 
باشـــوورەوە  لـــە  چەوســـاندنەوە  و  كۆیلایەتـــی 
ــدا  ــە تێیـ ــوو كـ ــە كردبـ ــەو ناوچەیـ ــۆ ئـ ــان بـ كۆچیـ
ـــووە و كاری  ـــنگەر ب ـــە ئاس ـــی ك ـــوو. باوك ـــك ب لەدای
كشتوكاڵیشـــی كـــردووە، بەرمەبنـــای ئەزموونـــی 
ـــووە  ـــۆی، پێیواب ـــش خ ـــی پێ ـــۆی و نەوەكان ـــی خ ژیان
ـــپی و  ـــاو س ـــارام لەن ـــەنگ و ئ ـــی هاوس بەیەكەوەژیان
ـــان  ـــەش كۆچی ـــووە، بۆی رەشپێســـتەكاندا ئەســـتەم ب
ـــارەوە  ـــە مۆریســـۆن زۆری لەب ـــردووە. دایكیشـــی ك ك
ــتەمكاریی  ــت سـ ــی زۆری بەدەسـ ــووە، ئازارێكـ گوتـ
ـــەوە  سپیپێســـتەكان و هەلومەرجـــی ســـەختی ژیانیان
ســـەردانیكردنی  بـــە  حـــەزی  زۆر  چەشـــتووە، 
هۆڵەكانـــی شـــانۆگەری كـــردووە، بەردەوامیـــش 
لـــە كاتـــی نمایشـــدا لـــەو شـــوێنانە دانیشـــتووە 
كـــە تایبـــەت بـــوون بـــە سپیپێســـتەكان. كاتێـــك 
بەڕێوەبەرایەتیـــی شـــانۆكان، ئاگاداری و هۆشـــدارییان 
هەڕەشـــەی  و  هەڵواســـیوە  دیوارەكانـــەوە  بـــە 
ـــە  ـــردووە ك ـــتێك ك ـــەر رەشپێس ـــە ه ـــان ل دەركردنی
ـــەو  ـــی ئ ـــە شـــوێنی سپیپێســـتەكان دابنیشـــێ، دایك ل
ئاگادارینامەكانـــی دڕانـــدوون و پارچـــە پارچـــەی 
كـــردوون و بەنـــاو داڵانـــی شـــانۆ و هۆڵەكانـــدا 

پەرشـــوبڵاوی كردوونەتـــەوە. لـــەوەش گرنـــگ و 
سەرنجڕاكێشـــتر، ئـــەو ژنـــە بـــەردەوام لەبـــارەی 
ـــی و  ـــەی گلەی ـــتەكان، نام ـــەختی رەشپێس ـــی س ژیان
ــیوە. ــەرۆك نووسـ ــت(ی سـ ــۆ )ڕۆزفێڵـ ــی بـ ناڕەزایـ

سیاچارەیی، یان وەیشوومەی سپی؟
و  رەچەڵـــەك  گرێـــدراوی  زۆر  مۆریســـۆن 
ــە  ــۆی لـ ــووە، خـ ــۆی بـ ــردووی خـ ــەنێتی و رابـ رەسـ
ئـــازاری كۆمەڵگاكـــەی جیانەكردووەتـــەوە. ئەگەرچـــی 
خێزانەكـــەی لەدەســـتی ســـتەمی كۆیلایەتـــی ســـەریان 

تۆنی مۆریسۆن، 
وەبەرهێنانەوەی یادەوەریی ستەم

هیچ كاتێك بەفەرمی 
نەبوومە ئەندامی هیچ 

رێكخراوێكی چەپ

بێهرەنگی بڕوای وابوو بۆ 
گۆڕینی كۆمەڵگە دەبێت 

لە سیستەمی پەروەردەوە 
هەموو شت بگۆڕی

ــی  ــەڵ شۆڕش ــاوكات لەگ ــی: ه ــوان هەڵەبجەی مەری
1968ی قوتابیانــی فەرەنســا، بزووتنــەوە كۆمەڵایەتــی 
و سیاســی و خوێندكارییــەكان لــە چەنــد وڵاتێكــی 
تــری ئەوروپــا و ئەمریــكای لاتیــن و تەنانــەت ئاســیا 
ــێ و  ــۆوە دەبین ــن بەخ ــران گوڕوتی ــیاندا ئێ و لەناویش
زانكــۆی تــاران دەچێتــە قۆناغێكــی پــڕ لــە بــزاوت 
بزووتنــەوە  و  سیاســییەكان  حیزبــە  و  چالاكــی  و 
كۆمەڵایەتییــەكان و بەتایبەتــی بزووتنــەوەی قوتابیانــی 
ــی  ــەدا قوتاب ــەو كات ــۆ ل ــن، ت ــالاك دەب ــران زۆر چ ئێ
كرماشــانەوە  لــە  تــازە  و  بــووی  تــاران  زانكــۆی 
هاتبــووی، دەكرێــت باســێكی ئــەو رۆژگارە بكەیــت؟
ــەو  ــاران ل ــۆی ت ــاران و زانك ــاری ت ــیان: ش دەروێش
ســەردەمەدا دۆخێكــی تایبــەت و پــڕ لــە جــۆش و 
خــرۆش دەژیــان. زۆر كــەس دەیانگــوت لــە دوای 
ــۆر  ــتنەوەی دكت ــاڵی 1953 و دوورخس ــەی س كودەتاك
موســەدەق و ئــەو بێهیواییــە زۆرەی لــەو قۆناغــە و 
ــوا  ــوو هی ــار ب ــەوە یەكەمج ــوو، ئ ــت ب ــردا دروس دوات
و گوڕوتینێكــی وا پەیــدا ببــێ، پارتــەكان بەنهێنــی و 
ــان  ــەوەی قوتابی ــرد و بزووتن ــان دەك ئاشــكرا چالاكیی
كاریگــەر  و  چــالاك  هێنــدە  خــۆی  مێــژووی  بــە 
ــی نووســەران  ــان شــێوە رۆڵ ــە هەم ــوو. ب دەرنەكەوتب
و رۆشــنبیران كــە چالاكتــر لــە هەمیشــە دەردەكەوتن 
و بەشــداریی مانگرتــن و خۆپیشــاندانەكانیان دەكــرد 
ــان و نووســەران و  ــوان قوتابی ــز لەنێ و پردێكــی بەهێ
رووناكبیرانــدا دروســت بووبــوو. بــە جۆرێــك دۆخەكــە 
حەماســی بــوو، ناڕەزایەتــی و تووڕەیــی بــە چەشــنێك 
پــەرەی ســەندبوو، كاتێــك لــە ســاڵی 1967 دا فــەڕوغ 
ــل مــرد، رێپێوانێكــی  ــە رووداوی ئۆتۆمبێ فەڕوغــزاد ب
گەورەمــان بەڕێخســت و وامــان نیشــاندا كــە مەرگــی 
ــەو، نــەك هــەر جێــگای گومــان نییــە،  ــی ئ گوماناوی
بەڵكــو بــە دڵنیاییــەوە حكومەتــی لەپشــتەوە بــووە 
و نابێــت بێدەنــگ بیــن. بەیاننامەمــان دەركــرد و 
و  نەمایــەوە  زانكــۆدا  لەنــاو  تەنانــەت  رێپێوانەكــە 
هاتــە دەرەوە و خەڵكــی هۆشــیار هاتنــە ناومانــەوە 
و رۆژێــك تــا ئێــوارە بەشــەقامەكانی تارانــدا بــە 
گەرمییەكــی كەموێنــەوە بــەردەوام بــوو. دیــارە لێــدان 
و ســەركوتكردن بــەردەوام هەبــوو، دەشــزانیت بەشــی 
هــەرەزۆری بزاوتــی ئەوكاتــە لەژێــر كاریگەریــی چەپــدا 
بــوو، دیــارە چەپەكانیــش لەو كاتەدا ئاراســتەی جیاواز 
و دیــدی جیایــان هەبــوو. بــەڵام ســەرەڕای ناكۆكییــە 
زۆرەكانیــان، كاریگەریــی زۆریــان لەســەر كەشــی زانكۆ 
ــە  ــێوەیەكی گشــتی كۆمەڵگ ــۆ و بەش و دەرەوەی زانك
ئێــران  قوتابیانــی  بزووتنــەوەی  ئاشــكرایە  هەبــوو. 
مێژوویەكــی كۆنتــر و كاریگــەری هەیــە و لــە چەندیــن 

سەمەد بێهرەنگی لە دوای 

مەرگی زیاتر خوێندرایەوە 

ــی  ــورد عەل ــاوداری ك ــەری ن ــەڵ نووس ــدا لەگ ــەم گفتوگۆیەمان ــی ئ ــی دووەم ــە بەش ل
ئەشــرەف دەروێشــیان كــە ســاڵانێك پێــش كۆچــی دوایــی بــۆ پــرۆژەی كتێبێــك 
لەبــارەی ژیانــی تۆمــار كــراوە و وا لێــرەدا چەنــد بەشــێكی بــۆ یەكەمینجــار بڵاودەكرێتەوە، 
دەروێشــیان دەربــارەی بزووتنــەوەی قوتابیــان لــە شەســتەكانی ســەدەی رابــردوو لــە ئێــران 
ــەوەی  ــەوەی 1968ی فەرەنســا لەســەر بزووتن ــی بزووتن ــە كاریگەری ــاژە ب ــت و ئام دەدوێ
قوتابیانــی ئەوكاتــەی ئێــران دەكات. هەروەهــا باســی جموجــوڵ و چالاكیــی سیاســی لــەو 
ــۆ جــاری  ــاران، پاشــان دەســتگیركردنی ب ــە زانكــۆی ت ــی ل ــدا و بەتایبەت رۆژگارەی ئێران
ــەوەی  ــی چیرۆكنووســی گــەورە ســەمەد بێهرەنگــی و كاردان یەكــەم و مەرگــی گوماناوی

ــەو. ــە پــاش مەرگــی ئ بزووتنــەوە خوێندكارییــەكان ل

هەڤپەیڤین: مەریوان هەڵەبجەیی

بەشی دووەم

دەیەی لەپێشــترەوە پەیوەندی لەگەڵ دونیای دەرەوەدا 
هەبــووە و ئــاگاداری بزووتنــەوە خوێندكارییەكانــی 
رۆژئــاوا و رۆژهــەڵات بــووە، بــەڵام لــە ســەرەتای 
دووەمــی  لەنیــوەی  بەتایبەتــی  و  شەســتەكانەوە 
شەســتەكانەوە چالاكییەكانــی دەگەنــە ترۆپــك. لــەو 
قۆناغــەدا ســەرەڕای ئــەو بێهیواییە زۆرەی ســتەمكاری 
هەمیشــە  شاهەنشــاهی،  رژێمــی  نادادپەروەریــی  و 
هیــوای گــەورەش بــە گــۆڕان و خەبــات هەبــوو. 
واتــە هیــچ كاتێــك خەڵكــی رۆشــنبیر و نووســەران و 
قوتابیانــی زانكــۆ و بزووتنــەوەی ژنــان دەستەوەســتان 
نەبــوون و بــەردەوام بەهیوایەكــی زۆرەوە بەردەوامییان 
و  ژیــان  مــن  بــۆ  چالاكییەكانیــان.  و  بــەكار  دەدا 
خوێنــدن لــە كەشــێكی وادا زۆر گرنــگ بــوو، وەك 
ئــەوە وابــوو گەورەتریــن ئاســۆ ببینــم. كەســانێكمان 
هەبــوو راســتەوخۆ پەیوەندییــان لەگــەڵ ئــەو قوتابیــە 
ئێرانیانــەدا هەبــوو كــە لــە پاریــس بــوون و چالاكییــان 
ــاو بزووتنــەوەی قوتابیانــی فەرەنســادا. لــە  دەكــرد لەن
ئەڵمانیــا كەســانێك هەبــوون پەیوەندیــان هەبــوو 
ــە  ــان ب ــە نــەك گوڕوتینێكــی زۆری ــدا. ئەمان لەگەڵمان
ئێمــە دەبەخشــی بۆئــەوەی باشــتر و جدیتــر كار و 
چالاكــی بكەیــن، بەڵكــو هیــوای لا دروســت كردبوویــن 
ــە  ــی گــەورە ل ــە ئایندەیەكــی نزیكــدا گۆڕانكاری كــە ل

ئامادەییــم هەبێــت. بۆیە كاتێــك ئاگاداربووم مەحمود 
ئیعتیمــاد زادە و محەممــەد عەلــی ســەپانلو كــە دوو 
بــوون،  نووســەری گرنــگ و دیــاری ئــەو رۆژگارە 
ــد  ــی، زۆر تون ــم نووس ــتگیركراون، بەیاننامەیەك دەس
بــوو، دوایــی زانییــان مــن نووســیومە و تێهەڵدانێكــی 
زۆریــان كــردم و دەســتگیركرام . دیــارە لــەو قۆناغــەی 
خوێندنــدا چەندیــن جــار دەســتگیركرام و دواتــر ئــازاد 
دەكــرام، هاوڕێكانــم دەیانگــوت كــە تــۆ لــە بەندیخانــە 
ــن،  ــتاكان بڵێی ــە مامۆس ــەوەی ب ــش ئ ــت، پێ دەبووی
ــەوە  ــە پۆل ــیمین دانیشــوەر دەهات ــۆر س ــك دكت كاتێ
ــم  ــوت وابزان ــە، دەیگ ــییەكەت بەتاڵ ــدی كورس و دەی

ــردووە! ــرەفیان ب ــی ئەش دیســان عەل
مەریــوان هەڵەبجەیــی: پێموایــە هەر لەو كاتانەشــدا 
بــوو ســەمەد بێهرەنگــی لــە ئــاوی ئاراســدا خنــكا، 
دەنگــۆی ئــەوە هەبــوو هەمــزەی فەلاحەتــی بــە پیلانــی 
ســاواك ســەمەدی خنكانــدووە و لــە تــاران و تەبرێــز 
ــە ســەمەد  ــرا ك ــەوە دەك ــاس ل ــە ب و زۆر شــاری دیك
بەدەســتی دەســەڵاتدارانی شــا خنكێنــراوە و هــەر لــەو 
كاتەشــدا رێپێوانێكــی گــەورە رێكدەخــەن و دواتریــش 
هەروەهــا  و  ئەحمــەد  ئالــی  جــەلال  وتارەكــەی 
هەبــوو  زۆریــان  رۆڵــی  ســاعدی  غولامحوســەین 
لــەوەی ســەمەد وەك شــەهید بناســێنن و ئــەوەی كــە 
كەســانی ناو دامودەزگای شــا كوشــتوویانە، حەقیقەتی 

ــوو؟ رووداوەكــە چــۆن ب
دەروێشــیان: ئێمــە لەتــاران بوویــن و رووداوەكــەش 
ــەی  ــەڵ هاوڕێك ــەمەد لەگ ــوو. س ــەوە دوور ب ــە ئێم ل
دەچێــت بــۆ ســەر رووبــاری ئــاراس. ئــەوەی ســەیرە، 
هــەر ئــەو رۆژە جانتاكــەی كــە كۆمەڵێك دەســتنووس 
ــی  ــۆ ماڵ ــات ب ــە، دەیب ــەی تێدای ــف باك ــی ئەل و كتێب
ئەســەدی بــرای و لەبــەردەم دەرگاكــەوە دەیانداتــێ و 
دەڵێــت رەنگــە مــن نەگەڕێمــەوە! دواتــر هــەواڵ دێــت 
بــۆ ئەســەدی بــرای و دەڵێــن رووداوێــك روویــداوە بــۆ 
ســەمەد و وەرن بــۆ ئــەو ناوچەیــە، ئەســەد و كازم 
ســەعادەتی و دوو زاوای ســەمەد دێن بەدوای ســەمەد- 
داو لــە پــاش دوو رۆژ گــەڕان، ســەمەد بەخنــكاوی 
لــە ئــاوی ئاراســدا دەدۆزنــەوە، دەبینــن چەنــد جێــگای 
ئاســایی  بەشــێوەی  گــەر  بــووە،  كــون  جەســتەی 
خنــكاوە، ئــەو كونانــەی جەســتەی چییــە؟ بەســواری 
وڵاخ دەیبــەن بــۆ پزیشــكی گوندەكــە و پــاش بینینــی 
ــدا  ــی خۆی ــە راپۆرت ــە ل ــۆرەوە، دكتۆرەك ــەن دكت لەلای
ــت،  ــەوەی خنكابێ ــش ئ ــە پێ ــەم كەس ــێت ئ دەنووس
لێیــدراوە و زەربــەی پێگەیشــتووە و دواتــر كەوتووەتــە 
تەرمــی  زۆر  مەودایەكــی  كەســوكارەكەی  ئــاوەوە. 
ســەمەد بــە وڵاخ دەگوازنــەوە، چونكــە ئۆتۆمۆبێــل 

لــەو  دونیــادا رووبــدات. زۆر كەســم ناســی و زۆر 
كەســانە دواتــر بوونــە شــاعیر و نووســەر و رەخنەگری 
گفتوگــۆی  و  بەردەواممــان  كۆبوونــەوەی  گــەورە. 
هەمیشــەی نێوانمــان، كاریگەرییەكــی زۆریــان هەبــوو 
هەروەهــا  و  بیروباوەڕمــان  دروســتبوونی  لەســەر 
روانینمــان بــۆ ئاینــدە. لــەو ســاڵانەدا یەكێــك بــووم لە 
قوتابییــە هــەرە چالاكــەكان و هەمــوو باڵــە چەپــەكان 
و هەمــوو گرووپــە جیــاوازەكان متمانەیــان پێدەكــردم 
و بەیاننامــە و نووســراوە نهێنییەكانــی خۆیــان دەدامــێ 
كاتێــك  هیــچ  مــن  بڵاومدەكردنــەوە.  منیــش  و 
بەفەرمــی نەبوومــە ئەندامــی هیــچ رێكخراوێكی چەپ، 
بــەڵام هەمیشــە و هــەر لــەو قۆناغــەوە تــا ئێســتا خــۆم 
بــە چــەپ زانیــوە و بــە هیــوای ئاینــدە و رزگاركــەری 
دەزانــم. چەنــد مامۆســتای زۆر بەتوانامــان هەبــوون، 
كاریگەرییــان  زۆر  و  بــوون  بــاش  زۆر  نووســەری 
لەســەرمان هەبــوو، وەك چیرۆكنــووس و رەخنەگــر و 
رووناكبیــری گــەورە جــەلال ئالــی ئەحمــەد، میهــرداد 
بەهــار، بەهــرام فرەوەشــی، دكتــۆر ســیمین دانیشــوەر 
كــە جوانیناســی و مێــژووی هونــەری پێدەگوتیــن 
و یەكــەم رۆماننووســی ژن و لەڕاســتیدا باشــترین 
نووســەری ژنــی ئێرانــە و خۆشــبەختانە ئێســتاش هــەر 
دەنووســێت. دكتــۆر ئەمیــر حوســێن ئاریانپــوور كــە 
كۆمەڵنــاس بــوو، ئــەم مامۆســتایانە زۆر جەســوور 
ــارەی زۆر  ــە وانەكانــی خۆمــان، دەرب ــەدەر ل ــوون و ب ب
پرســی فكــری و سیاســی و كۆمەڵایەتــی قســەیان 
دەكــرد بۆمــان و بــێ هیــچ ترســێك مەبەســتیان بــوو 
ــە  ــە كۆمەڵگ ــی ل ــن چ ــەوە و بزانی ــیارمان بكەن هۆش
و دەوروبەرمــان و دنیــادا دەگوزەرێــت. زۆربەشــیان 
هاتوچــۆی جێــگا كولتــووری و كــۆڕە ئەدەبییەكانیــان 
دەكــرد و ئێمەشــیان دەبــرد. لەگــەڵ هەندێكیانــدا 

ــوو.  ــان هەب ــۆی ماڵەوەم هاتوچ
مەریــوان هەڵەبجەیــی: پێموایــە هەر لــەو كاتەدا بوو 
كــە بــۆ یەكەمجــار كەوتیتــە بەندیخانــەوە، دەكرێــت 
ــوو؟ خــۆ  ــە چ شــێوەیەك ب ــت چــۆن و ب باســی بكەی
تــۆ لــەو كاتــەدا هیــچ نووســینێكت بڵاونەكردبــووەوە 
بۆچــی  دەرنەكەوتبــووی،  نووســەر  هێشــتا وەك  و 

ــتگیركرای؟ دەس
هیــچ  كاتــەدا  لــەو  مــن  راســتە  دەروێشــیان: 
چالاكێكــی  زیاتــر  و  بڵاونەكردبــووەوە  نووســینێكم 
رێپێــوان و كــۆڕ  بــووم و بەشــداریی  خوێنــدكاری 
و كۆبوونەوەكانــم دەكــرد و بەشــداریی سیاســی و 
كۆمەڵایەتیــم هەبــوو. هەوڵــم دەدا لە هــەر جێگایەك، 
زانكــۆش، كۆبوونەوەیەكــی  لــە دەرەوەی  تەنانــەت 
ناڕەزایەتــی دەربڕیــن هەبــێ، خــۆم بگەیەنمــە ئــەوێ و 

ــەی  ــەو گوندان ــاراس و ئ ــاری ئ ــە كەن ناتوانێــت بچێت
تەبرێــزەوە  لــە  كــە  ئــەو كەسەشــی  دەوروبــەری. 
ــۆ مەلەكــردن،  ــاراس ب ــۆ ئ ــووە ب لەگــەڵ ســەمەد هات
ــەوێ نەمــاوە و كــەس هەواڵــی نەدەزانــی! ئەمــەش  ل
گومانەكــەی گەورەتــر كــرد. دواتریــش حكومــەت 
ئــەو پزیشــكە لــەو ناوچەیــە دەگوازنــەوە. بــۆ ئێمــەی 
ــاوەڕی  هاوڕێیــان و خۆشەویســتانی ئەدەبیــات و بیروب
ســەمەد، زۆر ئەســتەم بــوو بــاوەڕ بە مەرگــی لەناكاوی 
بكەیــن. ئــەو بــۆ ئێمــە و زۆر گەنجــی ئــەو رۆژگارە و 
هەمــوو كەســانی ئازادیخــواز، ئوســتوورەیەكی مــەزن 
بــوو. جگــە لــەوەی بەیاننامەمــان دەركــرد و مەرگــی 
گوماناویــی ئەومــان خســتە ژێــر پرســیارەوە، رێپێوانــی 
گەورەمــان بەڕێخســت و هەوڵمانــدا لــە بیانــووی 
مەرگــی ئــەوەوە زۆر لــە كار و چالاكییەكانــی خۆمــان 
بەرینــە پێشــەوە و گوڕوتیــن و تووڕەیــی خەڵــك زیاتــر 
پەرەپێبدەیــن و دامودەزگا و سیســتەمی شاهەنشــاهی 
بزانێــت ئێمــە چەنــدە نــاڕازی و تووڕەیــن لــەو دۆخــەی 
تێیــدا دەژیــن. دیــارە نــەك هــەر دوابــەدوای مردنــی و 
لــە چلەكەیشــیدا و بگــرە تــا كاتــی ســاڵڕۆژی مردنــی، 
ــارەی  ــی ژم ــەوە و دەركردن ــۆڕی یادكردن ــی و ك چالاك
ــان و  ــە ژی ــران ب ــەت دەك ــارەكان تایب ــەت و گۆڤ تایب
مــەرگ و بەرهەمەكانی ســەمەد. بەتایبەتــی بڵاوكراوە 
خوێندكارییــەكان و ئەوانــەی لەنــاو زانكۆكانــدا چــاپ 
دەبــوون. لــە یەكەمیــن ســاڵڕۆژی دابــوو مــن كتێبــی 
ــە  ــردەوە و ل ــی گەیشــت( م بڵاوك ــەمەد بەنەمری )س
سەرتاســەری ئێرانــدا دەنگدانــەوەی زۆری هەبــوو، لــە 
كەمتــر لــە چــوار ســاڵدا هــەژدە جــار چــاپ كرایــەوە. 
لــە دوای مردنــی ســەمەد، بەرهەمەكانــی زیاتر قەدەغە 
ــوو  ــر ب كــران و چاودێــری لەســەر بڵاوكــراوەكان زیات
بــۆ بەرهەمــە چاپنەكراوەكانــی. بــەڵام چیــرۆك و 
وتارەكانــی زیاتــر لــە جــاران دەستاودەســتیان دەكــرد 
و خوێنەرێكــی لەڕادەبەدەریــان هەبــوو. ســەمەد لەگەڵ 

مردنیــدا جارێكــی تــر لەدایــك بــووەوە.
مەریــوان هەڵەبجەیــی: جارێــك باســت كــرد گوتــت 
ســەمەد بێهرەنگیــم لەماڵــی جــەلال ئالــی ئەحمــەد و 
ســیمین دانیشــوەر ناســی، كتێبــی )ئەلــف و بێ(كــەی 
ــۆ چــاپ. دەزگاكانــی چــاپ و بڵاوكردنــەوە  ــوو ب هێناب
چــی پێدەڵێــن كــە رازی نابێــت بیانداتــێ چاپــی بكــەن 
و دەگەڕێتــەوە بــۆ تەبرێــز، كێشــەی حكومــەت لەگەڵ 

ئــەو كتێبــەدا چــی بــوو؟
دەروێشــیان: جــەلال ئالــی ئەحمــەد بــە ســەمەد 
دەڵێــت هەســتە وەرە بــۆ تــاران رازی بوون كتێبەكەت 
بــۆ چــاپ بكــەن، وەرە و خــۆت قســەیان لەگــەڵ بكــە، 
ئەویــش دێــت و دەڵێــن كتێبەكــەت زۆر باشــە، بــەڵام 
ــە  ــان ب ــت و پاش ــێ لابدەی ــانەی ل ــەم بەش ــت ئ دەبێ
تیراژێكــی زۆر و بــە جوانتریــن شــێوە چاپــی دەكەیــن. 
ئەویــش قبوڵــی نــاكات هیچــی لــێ لاببــەن. كتێبەكــە 
رەخنەیــە لــە سیســتەمی پــەروەردەی ئێــران و میتۆدی 
ــوون  ــەم رازینەب ــەدا. ئ ــەو كات ــی ئ ــە ئێران ــدن ل خوێن
و تەســلیمنەبوونەی ســەمەد وادەكات بــەردەوام لــەم 
گونــدەوە دووری بخەنــەوە بــۆ ئــەو گوند و بە شــێوازی 
جیــاواز ســزای بــدەن. تەنانــەت لــە شــارەكەی خــۆی 
ــەوردی  ــەوە، ب ــەی دەگوت ــە وان ــەش ك ــەو گوندان و ل
چاودێریــی دەكــرا. دەیویســت بــە هــەر شــێوەیەك 
بــووە، تەنانــەت بــە قاچاخیــش، بــەڵام بەبــێ سانســۆر 
بڵاوی بكاتەوە. ســەمەد هەمیشــە و بەشــێوەیەكی ورد 
و زۆر بــە جــدی رەخنــەی لــە پــەروەردە هەبــوو، بڕوای 
وابــوو بــۆ گۆڕینــی كۆمەڵگــە دەبێــت لە بونیــادەوە و لە 
سیســتەمی پەروەردەوە، زۆر بنەڕەتییانە هەموو شــت 
بگۆڕیــت. دیــارە ئەمــەش لــە بەرژەوەندیی سیســتەمی 
سیاســی شاهەنشــاهیدا نەبــوو. ســەمەد دوای مەرگــی 
زیاتــر خوێندرایــەوە و پەیڕەوانێكــی زۆرتــری پەیــدا 

كــرد و تــا ئەمــڕۆش هــەر لــە هەڵكشــاندایە.

عەلی ئەشرەف دەروێشیان لە گفتوگۆیەكی بڵاونەكراوەدا

 بەهار هەمیشـــە درەنگ دەگەیشـــتە ئێرە، 
بەڵام ئەمســـاڵ بەفر هەر لەســـەر چیا گەردن 
كەشـــەكان ســـپی دەچـــووەوە. بەهارەكـــەی 
قـــەڵای دمدم تـــازە پێڕۆكە ببـــوو. بەفر، تەنیا 
ئەوانـــە مابـــوون كـــە زســـتانان بـــا دە پەناو 
پەســـێو و چاڵە قووڵەكانی دەكردن، ئەوانەش 
تـــا گەرمای هاویـــن دادەهـــات نەدەچوونەوە.

  لـــەو ڕۆژانـــەدا خەڵكی قەڵا خەریكی شـــۆم 
و تۆكردنـــی بەهـــارە بـــوون، هەنـــدێ هەر لە 
ئاخپێنەكانـــی دەوروبـــەری ماڵانـــدا دەغـــڵ و 
دانیان دەچانـــد. ئەو بەیانییـــە پەڵە هەورێك 
لـــە ســـەرووی چیاكانـــەوە پەیدا بـــوو، ڕێژنە 
بارانێكی بەخوڕەم بەســـەر قەڵای دمدمدا باری 
و تۆز و خۆڵی زەوی داپەســـتاوت و سەرلەنوێ 
خۆشـــی كرد و بـــووەوە بـــە ســـاماڵ، هەتاوە 
خۆشـــەكەی بەهارێ پەنجەی لـــە عەرزی گیر 
كـــرد، ئەم بارانە بـــۆن و بەرامەی هەوای پاك 
و خاوێن كـــردەوە. ئێمە لـــە كوردەواریدا بەم 

جـــۆرە بارانە دەڵێین: “گورگـــەزێ”.....
  ئەمـــە دەســـتپێكی رۆمانـــی )دمـــدم(ی 
عەرەبی شەمۆیە كە مامۆســـتا شوكر مستەفا 
كردوویەتـــی بـــە كرمانجیـــی خـــواروو، ئـــەو 
ڕۆمانـــە ســـاڵی 1966 بە ڕووســـی بڵاوكرایەوە 
و دەنگدانەوەیەكـــی گـــەورەی لەناو ڕووســـیا 
دروســـت كـــرد، لەوانەیـــە مامۆســـتا عەرەب 
شـــامیلۆڤ بـــە خەیاڵیـــدا نەهاتبـــێ، بـــەڵام 
لەڕاســـتیدا ئەو دەنگدانەوەیـــە چاوەڕواننەكراو 
نەبـــوو، چونكە ڕووســـیا لانكەی كوردناســـی 
بوو، بەشـــێكی زۆری خەڵكەكەی ئاشـــنا بوون 
بـــە دۆزی كورد، تـــا ئەوكاتە تەنیـــا لە كتێبە 
زانســـتییەكانی لازارێف و محۆی و نیكیتین و 
كەسانی دیكەدا لەســـەر كورد خوێندبوویانەوە، 
ئێســـتاكەش بـــە ڕۆمـــان، كـــە ئەمیش لای 
ڕووســـەكان جێـــگای بایـــەخ بـــوو، چونكـــە 
بۆخۆیـــان ڕۆماننووســـی گەورەیـــان هەبـــوو، 

خوێندبووەوە. گەورەشـــیان  رۆمانـــی 

باســـی چۆنیەتـــی  نـــاو  پێـــش چوونـــە    
خیانەتكردن لـــە میر و قـــەڵا و جەنگاوەرانی، 
دەبـــێ ئاوڕێك لە ڕابردووی قـــەڵا و میرەكەی 

بدەینەوە.
  قـــەڵای دمـــدم دەكەوێتـــە 15 كیلۆمەتریی 
باشـــووری ورمێ و لەســـەر شـــاخێك لە دۆڵی 
قاســـملوو هەڵكەوتـــووە و لەپێش ئیســـام و 
بـــە وتەیەك لـــە ســـەردەمی ساســـانییەكان 
پاشـــان تێكدەچـــێ و  بـــەڵام  دروســـتكراوە، 
پشـــتگوێ دەخرێـــت، تـــا دەگاتە ســـەردەمی 
میـــر قەرەتاج میری برادۆســـت. ئەمیرخان لە 
شـــەڕێكدا دەستێكی لە هەنیشـــكەوە لەدەست 
ناوبانـــگ  ئەمیـــری یەكدەســـت  بـــە  و  دەدا 
دەردەكات، بـــەڵام پـــاش ئەوەی شاعەباســـی 
یەكەمی ســـەفەوی ئازەربایجانی لە عوســـمانی 
ســـەندەوە، دەنێرێ بـــە شـــوێن ئەمیرخان و 
فەرمـــان دەدا دەســـتێكی لە زێڕ بۆ دروســـت 
بكـــەن و بەمەش نازناوێكی نوێی بـــۆ زیاد بوو 
كـــە )خانی لەپ زێڕیـــن( بوو. میـــر قەرەتاج 
جگـــە لـــە ناوچەكانی ورمـــێ و شـــنۆ، كرایە 
فەرمانـــڕەوای قەڵای تەرگـــەوەڕ و مەرگەوەڕ‌، 
قـــەڵای )ورمێ( كـــە ناوەندی دەســـەڵات بوو، 
لای میر پەســـەند نەبـــوو، ڕای وابـــوو كە لە 
بەرامبـــەر هێرشـــی دوژمنان توانـــای بەرگریی 
نییـــە، بۆیـــە هەر لە شـــوێنی قـــەڵای دمدمی 
ساســـانی، دووبـــارە بـــە هەمـــان نـــاو قەڵای 
دمـــدم بونیات دەنێتەوە. ئەم كارەشـــی وای لە 
میرانی شـــیعە مەزهەبی ئێران كـــرد، بكەونە 
بەربەرەكانێـــی میـــر قەرەتاج، ئـــەو میرانە بە 
شاعەباســـی یەكەمیان گوت كە‌ میر قەرەتاج 
میرنشـــینەكەی  ســـەربەخۆیی  وایـــە  نیـــازی 
رابگەیەنێـــت،‌ كـــە هـــەر واش بـــوو، بـــەڵام 
وەك هەمیشـــە گوناهـــی گـــەورە ئـــەوە بوو 
كـــە میرێكـــی كورد دەیویســـت ســـەربەخۆیی 
میرنشـــینەكەی رابگەیێنێت، بەڵام خانی لەپ 
زێڕیـــن گـــوێ نە بـــەوان و نە بە شـــاعەباس 

نـــادات و قەڵای دمـــدم بونیـــات دەنێتەوە.
  بنیاتـــی قـــەڵا یەكجـــار پتەو بـــووە و میر 
چەند قەڵایچەیەكیشـــی لەناودا دروست كردن 
و مەخزەنـــی ئازووقـــە و عەنبـــاراوی )ئـــاو( و 
پاســـگەی دیدەوانی لەناو و شەش دەوری قەڵا 
و دژێكی بۆ پاراســـتنی ئاوی گەلی و كۆشـــك 
و تـــەلاری بۆ خـــۆی و دامـــودەزگای حكومەت 
و بنەماڵـــەی میری دروســـت كـــرد و یارمەتی 
داراییشـــی بە خەڵـــك دا لەناو قـــەڵا ماڵەكانی 
خۆیـــان دروســـت بكەن، چەندیـــن جبەخانە و 
یەختەرخانە و ســـەربازگە و عەمباری گەورەی 
لەژێرزەمینەكانـــی دروســـت كـــرد بـــۆ چەك 
و تەقەمەنیـــی ســـارد و گـــەرم، بەم شـــێوەیە 
پایتەختەكەی لە ورمێوە بۆ دمدم گواســـتەوە. 
  پـــاش دروســـتكردن و ئاوەدانكردنـــەوەی 
قـــەڵا و دەســـتپێكی كاروبـــاری میـــری، تـــا 
بـــە  هەســـتی  زیاتـــر  شـــاعەباس  دەهـــات 
مەترســـی دەكـــرد، هـــەر بۆیە لە ئاگوســـتی 
1609، حوكمـــی دا كۆمەڵێـــك جەنـــگاوەری 
هـــۆزی جەلالـــی كـــە لەدەســـت عوســـمانی 
هەڵاتبوون و پەنایان بۆ ســـەفەوی هێنابوو، بە 
فەرماندەیی قەرەحەســـەنخانی ئستاجلو، بچن 
بـــۆ ئازەربایجان و لـــەوێ لەگـــەڵ خانی لەپ 
زێڕیـــن و قوبادخانی موكـــری و ئەمیرانی ئەو 
هەرێمە بۆ تێكدانی وان و ســـنووری ئەرزەڕۆم 
بـــڕۆن. كاتـــێ گەیشـــتنە دەوروبـــەری ورمێ، 
خانی لـــەپ زێڕیـــن خۆیان لێ نەبـــان دەكات 
و لەگەڵیـــان ناڕوات. كاتێ ئـــەو هەواڵەیان بە 
شـــاعەباس دا، فەرمانی دەركرد كە ئەمیرخان 

جەماعەتێـــك لەگـــەڵ كوڕەكـــەی خـــۆی بنێـــرێ بۆ 
ئـــەوەی هێرش بـــۆ ســـەر ناوچەكانی ژێر دەســـەڵاتی 
رۆم بـــەرن و خان خـــۆی لە ورمێ بـــێ و كەس كاری 
پێـــی نابـــێ، ئەگەریـــش ئـــەو كارەی نەكـــرد، ئەوە 

دەستبەســـەری بكـــەن و بینێرنە لام.
   كاتـــێ خان ئاگاداری ئـــەم فەرمانە نوێیە بوو، زۆر 
تـــووڕە بوو، ملـــی بەو بڕیـــارەش نـــەدا. هەواڵەكە بە 
شـــاعەباس گەیشـــت و فەرمانی بە ئیعتمادولدەولەی 
حاتـــەم بەگ دا تا بچێتە قەڵای دمـــدم و ئەگەر توانی 
بـــە رێككەوتـــن ئەمیرخان لە قـــەڵا بێنێتـــە دەرەوە، 
ئەگەرنـــا گەمـــارۆی بـــدا و دەستبەســـەری بـــكات. 
لـــە مانگی رەجەبـــی ئەو ســـاڵەدا هێزێكی ســـەفەوی 
قەڵایـــان گەمارۆ دا. تا چوونـــی ئیعتمادولدەولە هەموو 
رۆژێ شـــەڕ و بەربەرەكانـــی لە نێـــوان دوو لایەندا لە 
ئارادا بوو، گەمـــارۆ دوایی نەدەهـــات. ئیعتمادولدەولە 
بـــە هەندێـــك وەعد و وەعیـــدی شاعەباســـەوە چووە 
خزمـــەت ئەمیرخـــان، بەوپێیـــەی كە میـــر دەیزانی 
ئەو هەوڵـــە دیپلۆماســـییانە تەنیا بۆ كوشـــتنی كاتن 
و خەریكـــی خۆڕێكخســـتن و پیلانگێڕانـــن، ئەویـــش 
دەرفەتەكەی قۆســـتەوە بۆ خۆڕێكخســـتنەوە و ڕۆژێكی 
ڕاگرتن و پاشـــان كـــە زانییـــان خۆیان بەدەســـتەوە 
نـــادەن، لـــە كۆتایـــی مانگـــی شـــەعباندا )نۆڤامبەر( 
ئیعتمادولدەولـــە گەمـــارۆی پتەوتـــر كـــرد و دەورەی 

قەڵای لـــە نێـــوان ئەمیرەكاندا دابـــەش كرد.
 ســـەرەڕای ئـــەوەی جەنگاوەرانی قـــەڵا چەندجار بە 
ســـوار و پیـــادە هەڵیانكوتایە ســـەر تۆپخانـــە، بەڵام 
قزڵبـــاش لێیان كۆبوونەوە و زۆریان لێ شـــەهیدكردن 
و ئەوانـــی دیكە خۆیان گەیاندەوە قەڵا. لە ناوەڕاســـتی 
مانگی شـــەوالی ئەو ســـاڵەدا، سێســـەد جەنـــگاوەر لە 
قـــەڵا هاتنـــە دەرەوە و هەڵیانكوتایە ســـەر ســـیپەی 
قەرەحەســـەنخان و ئەو ئەمیرانـــەی لەگەڵ ئەو بوون. 
تا نیزیـــك نیوەڕۆ مەردانـــە جەنگان و لـــە هەردوولا 

كوژران.  زۆر 
  دیوارەكانی قەڵا هێندە بەپیت بوون و جەنگاوەرانی 
هێنـــدە ئازایانـــە شـــەڕیان كـــرد كە وەســـمان بەگی 
هـــەكاری لـــە جەنگەی شـــەڕدا بە خۆی و شەشســـەد 
سوارەوە لەگەڵ ســـەرهەنگ خدری بریندار، لەشكری 
ســـەفەوییان بەجێهێشـــت و پـــاش ناردنـــی پەیك و 
پێدانـــی پەیمان بـــە خانی لـــەپ زێڕیـــن، دەچنە ناو 

قەڵاوە و دەبنە ســـوارچاكی میرنشـــینی برادۆست.
دمدم بەردی لەوێ ساری

لێیاندا تۆپی هەوشاری
گەییە وەسمان بەگی حەكاری
بە خۆی و بە شەشسەد سواری

هاتە خزمەت خونكاری
دە گەلییە خدری برینداری

بـــەڵام هەمـــوو ئـــەو پاڵەوانێتـــی و لەخۆبوردووییە 
بـــە خیانەتی فەرماندەیـــەك پووچەڵ دەبنـــەوە. لەناو 
دامـــودەزگای میرنشـــینی برادۆســـتدا وا بـــاو بووە كە 
ســـەرهەنگ و فەرماندەی گەورەی سوپا هەرچوار ناڵی 
ئەســـپەكانیان لەزێڕ بۆ دروســـت دەكـــردن، ئەحمەد 
خانی لیتانی كە لەشـــەڕدا ئەســـپەكەی دوو ناڵی زێڕی 
لـــێ دەكەوێت و ئێســـتا دوو ناڵی ئاســـنیان لە جێیان 
لێـــداوە، لـــەو ســـەروبەندەدا دەچێتـــە لای ناڵبەندانی 

مەیتەرخانـــەی میـــری و داوایان لـــێ دەكات ئەو دوو 
ناڵە ئاســـنەی بـــۆ بگۆڕنەوە بـــە ناڵی زێـــڕ، ئەوانیش 
داواكـــەی رەتدەكەنـــەوە و پێـــی دەڵێـــن كـــە دەبـــێ 
لەســـەرووی خۆمانەوە ئەمرمان پـــێ بكرێت، ئەویش 
تـــووڕە دەبێت و زۆر لـــە بەرپرســـەكەیان دەدات. كە 
خـــان ئاودەڵی برای خانـــی لەپ زێڕین بـــەوە دەزانێ، 
ئەمـــر دەكا ئەحمـــەد خـــان دەبەنە خزمەتـــی و زۆری 
لێ تـــووڕە دەبـــێ و لێیدەدا، ئەمیـــش رق هەڵدەگرێ 
و خۆی دەگەیەنێتە ســـوپای ســـەفەوی و ســـەرچاوەی 
ئاوی قەڵایان بـــۆ ئاشـــكرا دەكات و ئەوانیش ئەوجار 
هەموو پلانەكانی شـــەڕ دەگۆڕن، پـــاش دڵنیابوون لە 
قســـەكانی ئەحمـــەد خـــان و دڵنیابوون لـــە دیتنەوەی 
ســـەرچاوەی ئـــاوی قـــەڵا، لە پێشـــدا ئەحمـــەد خان 
دەكوژن و پاشـــان هەوڵەكانیان بۆ دەستبەسەرداگرتنی 

وەگەڕدەخەن. قـــەڵا  ئاوی 
پـــاش شـــەڕوپێكدادان و بەرگرییەكـــی قارەمانانەی 
جەنگاوەرانی قەڵا، ســـوپای ســـەفەوی دەست بەسەر 
ئـــاوی قەڵادا دەگرن، جەنگاوەران و دانیشـــتووانی قەڵا 
نزیكـــەی بیســـت ڕۆژ بەرگەی بێ ئـــاوی دەگرن، لەو 
كاتـــەدا بۆ مـــاوەی حـــەوت ڕۆژ بارانێكـــی زۆر باری و 
بـــووە هۆی ئەوەی ئەنباراوەكان پـــڕ ببنەوە و بەمەش 
بـــۆ چەند مانگێك توانییان خۆیان لە بەردەم هێرشـــی 
داگیركـــەران بگـــرن. خانـــی لـــەپ زێڕیـــن پەیكێك 
دەنێرێ بۆ میرە كوردەكانی دۆســـتی و نەســـوح پاشا و 
میرشـــەرەفی بۆتانی و ئەمیرانی كوردستان بەهانایانەوە 
دێـــن، بـــەڵام هەواڵەكە بە شـــاعەباس دەگات و پاش 
ناردنی 12 هەزار ڕمبدار، نەســـوح پاشـــا دەگەڕێتەوە و 

ئەو هێزە لەبەریەك هەڵدەوەشـــێت.
  ســـوپای ســـەفەوی پاش ئەوەی دەزانن قەڵا خۆی 
گرتووەتـــەوە و لانیكـــەم بۆ ماوەی ســـێ مانگی دیكە 
ئاویـــان هەیە و خۆیان بەدەســـتەوە نـــادەن، لە ماوەی 
چـــل ڕۆژدا ســـێ تۆپی گەورەتـــر لەوانـــەی كە هەن 
دادەڕێـــژن و ئاخـــری لە پـــاش شـــەڕ و پێكدادانێكی 
زۆر و شـــەكەتی و تینوێتیـــی خەڵك و جەنـــگاوەران، 
پـــاش چوار مانـــگ شـــەڕكردن، قەڵای دمـــدم چیتر 
خـــۆی ناگرێت و خانی لـــەپ زێڕین فەرمـــان دەدا بە 
تەقاندنـــەوەی پاشـــماوەی چـــەك و تەقەمەنیی قەڵا 
بۆ ئـــەوەی هەموویان بســـووتێن و وەدەســـت دوژمن 
نەكـــەون، ژنەكانیش خۆیان لە هەڵدێـــر و دیوارەكانی 
قـــەڵاوە فڕێدەدەنـــە خـــوارێ بـــۆ ئـــەوەی وەدەســـت 

داگیركـــەر نەكەون.
ئەوە كێ بوو لەبەر ژنی گاوانی 

ئەو تەگبیرەی دەكرد بۆ خانمەكانی
دەیكوت وەرن ئەمە بچینە سەر قەڵاتی دمدمی

خۆ هەڵدێرین پێنسەد كەوانی
ئەوە لەبەر پۆلە خانمی دە چاو خومارە

ئەوان لە ئەستۆی خۆیان شل دەكردەوە هیزارە
هاواریان دەكرد یا پەروەردگارە

لە قەڵاتی دمدمی خۆیان هەڵداشتە خوارە
بە حوكمی خودای دەبوونەوە پۆلە كۆترێكی باڵدارە

  بەوشـــێوەیە كۆتایی بە قەڵای دمدم و میرنشـــینی 
قارەمانێتیـــی  داســـتانی  بـــەڵام  هـــات،  برادۆســـت 
جەنـــگاوەران و میر و خەڵكەكـــەی بووە هەوێنی دەیان 
چیـــرۆك و بەیت و چوار ڕۆمان و دەیان ســـەرهەڵدان 

و شـــۆڕش و تاهەتایـــە لەنـــاو بیـــری هەموو 
كوردێكـــی بەشـــەرەفدا دەمێنێتەوە.

  ئـــەم باســـە بە دوو كۆپلە لـــە بەیتی دمدم 
بـــە ریوایەتـــی ســـوورەی عەزیز ئامـــان و مام 
ئەحمـــەدی لوتفـــی تـــەواو دەكەم كـــە ئەگەر 
لێی ورد بینەوە، دەڵێی بۆ ئێســـتای كوردستان 
هۆنراوەتـــەوە و موژدەی زۆر گـــەورەی پێیە. 

كەوڵەكێ، كاوڵە دنیایە
دنیایەكی بێ وەفایە

بێ شـــەرتێ، بێ قەولـــێ، ســـەرەخۆرێ، بێ 
یە وەفا

وەرە عەزیزەكەی لەدنیایەم 
نە وەفای لەبۆ كەسە، نە بۆ كەس وەفایە

وەفـــای نەدەمـــا نە بـــۆ حەزرەتی ئـــادەم، نە 
بـــۆ داكەوایە

وەفـــای نەدەمـــا نە بـــۆ چیایە، نـــە بۆ گوڵ 
یە چیا

وەفـــای نەدەمـــا نە بۆ حەزرەتی یوســـف، نە 
زولەیخایە بۆ 

وەفـــای نەدەما نە بۆ مەجنوونە شـــێتەی، نە 
لەیلایە شیرین  بۆ 

وەفای نەدەما نە بۆ حەزرەتی سولەیمان
ئەگـــەر بڵقێســـیان بـــۆ دێنـــا لـــە خزمەت 

پادشـــای باســـەفایە
وەفای نەدەما نە بۆ حەزرەتی ئەسكەندەر

ئەگـــەر بـــە حوكمـــی پاڵەوانـــان خەرجـــی 
دەســـتاند

لە ڕۆژێ و لە مانگێ، لە دریایە
وەفای نەدەما نە بۆ ئیمامی شێرعەلی

ئەگـــەر بـــە ســـواری دوڵدوڵی، بـــە نووكی 
زولفەقاری

لەگەڵ كافران دەیگرتەوە جەنگ و جیدایە
خودامان هەر ئەو خودایە

كوانێ جانی بنی جان
كوانێ جمجمە سوڵتان

كوا بەختەك و نۆشیروان
ئەوان دنیایان دەكرد فراوان

لەوانیش شتاق نەمان.

بەیتی )دمدم( سوورەی عەزیز ئامان

هات لەشكری هیرمان و عوممانێ
راوەستان لەسەر زین و خوانێ

وەك رۆژی ئاخر زەمانێ
عەجەم كاری وای كردووە؟

سەرلەشكریان كێ بووە؟
لەشكرمان دوایی نایە
دوژمن دەكا واوەیلایە

پێشیان دەگرین تا سەڵماسێ
باب هیچ كوڕی خۆی ناناسێ

هات لەشكری دیاربەكرێ
هەر وەكو باز وەكو سەقرێ
روح لە دوژمن وەردەگرێ

ئاخر ئاكرێ بەجێماوە
هاتن جوان و خاو و لاوە
لەسەر ركێف راوەستاوە

هەموو دنیا وەرگەڕاوە
ئەی تۆپ بۆ دانەبەستراوە

هاتووە لەشكری لای كۆ
هەموو ئازان و سەربەخۆ
لە عەجەمان بۆتە ڕۆڕۆ

هاتووە لەشكری هەولێرێ
كەس بەو سپایە ناوێرێ
عەرزی بە خوێن دەدێرێ

ئەدی بۆچیمان نەزانی
هات لەشكر لە سلێمانی

دنیا پڕ بوو لە پیادە و سوار
بە هجوم گرتیان بیست و یەك شار

هات لەشكری وانێ
حەوسەت كەسیان چوونە سانێ

دەشكێنم حوكمی سوڵتانێ
هات لەشكر لە مهاباد

سوپای دوژمنی دا بەرباد

چوو لەشكر بۆ كەركووك
وەكو دەریا و سێڵاو دەبزووت

سوار و پیادە پاك تاق و جووت
عەرەب و عەجەم قەراریان دا بە فیرار

بوون بە سوپای بێ سەردار
لەشكری كوردان ڕاوەستان لە مەیدانێ

بۆیان دانان میزانێ
ئەمریان كرد بە جەنگاوەرانێ

لە بۆ خوێنی كوردانێ
بگرن تەختی ئیسپەهانێ

بەیتی )دمدم( مام ئەحمەدی لوتفی
)بە دەستكارییەوە(

سەرچاوەكان:
1. ڕۆمانی )دمدم( عەرەبی شـــەمۆ، وەرگێڕانی شـــوكر 

مستەفا.
2. شـــەرەفنامە / نووسینی میرشـــەرەفخانی بەتلیسی/ 
وەرگێڕانـــی مامۆســـتا هـــەژار/ دەزگای ئـــاراس، چاپـــی 

.2006 سێیەم 
3. گەنجی سەر بەمۆر/ ئەحمەدی بەحری.

4. وەرگێڕانـــی كوردیی چیرۆكی دمدم، تاهیر قاســـمی، 
بـــە ڕەوایەتـــی كتێبی مێژووی عەباســـی/ مـــەلا جەلالی 

مونەجیم. 

لەبارەی 

دمدم
 ئاسۆ مامزادە


